
 
ᑐᓂᔭᐅᔪᖅ 

ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  
ᐃᒪᐃᑦᑐᒧᑦ ᐊᑐᖅᑕᐅᓂᐊᕐᓗᓂ 

 

ᑐᑭᓯᒋᐊᕈᑎ:        ᐃᓱᒪᓕᐅᕈᑎᖃᕐᓗᑎᑦ:  X 
 
ᐱᔾᔪᑎᓕᒃ:   ᓴᕐᕙᓕᒃ ᒥᔅᓯᑎᖅᐹᓂ ᐊᒥᓱᕈᖅᐸᓪᓕᐊᔪᑦ ᐃᖃᓗᐃᑦ ᐱᓪᓗᒍ ᐃᖃᓗᒐᓱᐊᕈᒪᔾᔪᑎᑦ 
 
ᖃᓄᐃᓕᐅᕈᑕᐅᓯᒪᓂᖏᑦ:  
 
ᓇᑦᑎᕙᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᕿᑭᖅᑕᕐᔪᐊᕐᒥ, ᓄᓇᕗᑦ ᓚᐃᓴᓐᓯᑖᕈᒪᕗᑦ ᖃᐅᔨᓴᕐᓗᑎᑦ 
ᐃᖃᓗᒃᑕᖃᐅᓪᓗᐊᕐᒪᖔᖅ ᓴᕐᕙᓕᒃ ᒥᔅᓯᑎᖅᐹᖓᓂ.  ᐆᒪᔪᕐᓂᐊᖅᑎᒃᑯᑦ ᐃᓇᓱᐊᖅᑐᑦ ᐊᒻᒪᓗ 
ᖃᐅᔨᒋᐊᕐᕕᖃᖅᓯᒪᓪᓗᑎᑦ ᑲᑎᒪᔨᐅᖃᑕᐅᔪᓂᑦ ᐊᒻᒪᓗ ᐃᖃᓗᓕᕆᔨᒃᑯᓐᓂᑦ ᑲᓇᑕᒥ.  ᑖᓐᓇ ᑐᑭᓯᑎᑦᑎᒋᐊᕈᑎᐅᔪᖅ 
ᐊᒻᒪᓗ ᐃᓚᓕᐅᑎᓯᒪᔪᑦ ᐃᖃᓗᒐᓱᐊᕐᓂᐊᕐᓂᕐᒧᑦ ᐸᕐᓇᐅᑎᖏᑦ ᑐᓂᔭᐅᕗᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᐃᓱᒪᓕᐅᖁᔭᐅᓪᓗᑎᑦ. 
 
ᐅᖃᖅᓯᒪᔪᑦ ᐃᖃᓗᒐᓱᐊᕈᒪᔾᔪᑎᖏᓐᓂᑦ ᐊᒻᒪᓗ ᐅᖃᖃᑎᒋᓪᓗᒋᑦ ᐃᖃᓗᒐᓱᐊᕈᒪᔪᑦ, ᐃᖃᓗᐃᒡᒎᖅ ᐊᒥᓱᒻᒪᕆᐅᒻᒪᑕ 
ᑎᓴᒪᓂᑦ ᓴᕐᕙᓕᑉ ᒥᔅᓯᑎᖅᐹᖓᓂ (ᓄᓇᙳᐊᖅ 1).  ᐅᓪᓗᒥᐅᔪᖅ, ᖃᑦᑏᓐᓇᑯᓗᓐᓂᑦ ᐃᖃᓗᒐᓱᐊᓲᖑᒻᒪᑕ 
ᓂᕆᔭᐅᓂᐊᕐᓗᑎᑦ ᐃᓄᓐᓄᑦ ᓴᕐᕙᓕᒻᒥ.  ᐆᒪᔪᕐᓂᐊᖅᑎᒃᑯᑦ ᐅᑉᐱᕈᓱᑉᐳᑦ ᑖᒃᑯᐊ ᑕᓯᐅᔪᑦ ᓂᐅᕕᐊᒃᓴᐅᒐᔭᖅᑐᓂᑦ 
ᐃᖃᓗᓐᓂᑦ ᐃᖃᓗᒐᓱᐊᕐᕕᐅᒍᓐᓇᕈᑎᑦ ᖃᓄᐃᙱᒻᒪᑦ ᓄᖑᑕᐅᙱᑦᑕᑐᐊᕈᑎᑦ ᐃᖃᓗᖏᑦ. 
 
  
ᓴᕐᕙᓕᑉ ᒥᔅᓯᑎᖅᐹᖓ:  

ᐅᓪᓗᒥᒨᖓᔪᑦ ᑐᑭᓯᒋᐊᕈᑏᑦ ᐊᑐᐃᓐᓇᐅᒪᔪᑦ ᑐᓂᔭᐅᓚᐅᖅᑐᑦ ᕿᑭᖅᑕᕐᔪᐊᕐᒥᐅᓄᑦ.  ᐱᖅᑯᓯᑐᖃᒃᑯᑦ ᓄᓇᓖᓪᓗ 
ᖃᐅᔨᒪᓂᖏᑦ ᒪᓕᑦᑐᒋᑦ, ᐅᓪᓗᒥᐅᔪᕐᓗ ᐃᖃᓗᒐᓱᐊᖅᑎᑉ ᐅᓂᒃᑳᖏᑦ ᒪᓕᑦᑐᒋᑦ, ᖃᐅᔨᓴᕈᒪᔪᑦ ᐊᓐᓇᐅᒪᔪᒥᒃ 
ᐃᖃᓗᒐᓱᐊᕐᕕᐅᒍᒪᔪᖅ 2000 kg ᐅᖁᒪᐃᓐᓂᓕᒻᒥᒃ ᐃᓚᓕᐅᑎᓯᒪᓪᓗᑎᑦ ᑕᒪᒃᑯᐊ ᐃᖃᓗᒐᓱᐊᕐᓂᕐᒧᑦ ᐸᕐᓇᐅᑎ 
ᓈᒻᒪᒐᓱᒋᕙᕗᓪᓗ ᑕᒪᓐᓇ.  ᐊᒻᒪᓗᑦᑕᐅᖅ, ᑕᒪᓐᓇ ᐃᖃᓗᒐᓱᐊᕆᐊᙵᖅᑕᐅᒍᒪᔪᑦ ᖑᖁᒪᐃᓐᓂᖏᑦ ᐊᔾᔨᖃᖅᑐᑦ 
ᐃᖃᓗᒐᓱᐊᕐᓗᑎᑦ ᖃᐅᔨᓴᕈᒪᓪᓗᑎᑦ ᐱᕕᒃᓴᐅᒻᒪᖔᖅ ᐅᖁᒪᐃᓐᓂᖏᑦ ᐊᑐᖅᑕᐅᖁᔭᐅᔭᓯᒪᒋᕗᑦ ᐃᖃᓗᓕᕆᔨᒃᑯᓐᓄᑦ 
ᐃᒪᕐᒥᐅᑕᓕᕆᔨᒃᑯᓐᓄᓪᓗ ᑲᓇᑕᒥ ᐊᓯᖏᓐᓄᑦ ᑕᓯᐅᔪᓄᑦ ᐃᒪᐅᔪᓄᑦ.  ᓄᐊᑕᐅᓂᖏᑦ ᑐᑭᓯᐊᕈᑏᑦ ᑕᓪᓕᒪᓄᑦ 
ᐊᕐᕌᒍᓄᑦ ᐊᑯᓂᐅᑎᒋᔪᖅ ᓄᖒᑦᑎᙱᓪᓗᑎᑦ ᐃᖃᓗᒐᓱᐊᕐᕕᐅᒍᓐᓇᕐᒪᖔᖅ ᖃᐅᔨᓴᕐᓂᕐᒧᑦ ᐃᓕᖅᑯᓯᕆᔭᐅᔭᕆᐊᓕᒃ 
ᐱᕕᖃᖅᑎᑦᑎᒐᔭᖅᑐᖅ ᐃᖃᓗᓕᕆᔨᒃᑯᓐᓂᑦ ᐃᒪᕐᒥᐅᑕᓕᕆᔨᒃᑯᓐᓂᓪᓗ ᖃᐅᔨᓴᖅᑎᒻᒪᕆᖏᑦ ᐅᐊᑦᑎᓗᑎᑦ ᐃᖃᓗᑦᑕᐅᔪᑦ 
ᐅᖁᒪᐃᓐᓂᖏᓐᓂᑦ.  ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᐃᓱᒪᓕᐅᖁᔨᕗᑦ ᐃᖃᓗᒐᓱᐊᕈᓐᓇᖅᑎᑦᑎᓗᑎᑦ 
ᐆᒪᔪᓕᕆᔨᕐᔪᐊᒃᑯᓐᓂᑦ ᓯᕗᓪᓕᖅᐹᖓᓂ ᐊᕐᕌᒍᒧᑦ, ᑕᓪᓕᒪᓄᑦ ᐊᕐᕌᒍᓄᑦ ᐃᖃᓗᒐᓱᐊᕈᒪᒐᓗᐊᖅᑎᓪᓗᒋᑦ 
ᑐᑭᓯᒋᐊᕈᑎᖃᙱᓗᐊᕐᓂᑎᓐᓄᑦ ᐅᓪᓗᒥᐅᔪᖅ. 
 
ᑕᓪᓕᒪᓄᑦ ᐊᕐᕌᒍᓄᑦ ᐊᑯᓂᐅᑎᒋᔪᖅ ᐃᖃᓗᒐᓱᐊᖃᑦᑕᕈᒪᔪᑦ ᐃᓕᖅᑯᓯᕆᔭᐅᓲᖑᕗᖅ ᐊᑐᖅᑕᐅᓪᓗᓂ 
ᑐᑭᓯᒋᐊᕈᑎᑖᕈᑎᒋᔭᒃᓴᐅᒃᑲᓐᓂᕐᒪᑦ ᐃᖃᓗᐃᑦ ᓄᖑᓐᓂᐅᓴᙱᒃᑲᓗᐊᕐᒪᖔᑕ ᐃᒪᕐᒥᑦ ᐃᖃᓗᒐᓱᐊᕐᕕᐅᒍᒪᔪᒥᑦ.  ᑕᒪᓐᓇ 
ᐊᑐᖅᑕᐅᓲᖅ ᐱᓇᓱᐊᖅᑎᑦᑎᒍᑕᐅᔭᕆᐊᓕᒃ ᐊᕐᕌᒍᑕᒫᑦ ᐃᖃᓗᖃᑦᑕᕐᓗᑎᑦ ᐃᓱᓕᑦᑎᓗᒍ ᑰᑕᖏᑦ ᑕᓪᓕᒪᓄᑦ ᐊᕐᕌᒍᓄᑦ 
ᐊᑯᓂᐅᑎᒋᔪᖅ, ᐊᒻᒪᓗ ᓄᐊᑕᐅᓗᑎᑦ ᐃᖃᓗᐃᑦ ᖃᓄᐃᑦᑑᓂᖏᓐᓂᑦ ᐃᖃᓗᑦᑕᐅᔪᑦ, ᐱᒋᐊᖅᑎᓪᓗᒋᑦ 
ᐃᓱᓕᑦᑎᓕᖅᑎᓪᓗᒋᓪᓗ ᑕᒪᓪᓕᒪᓄᑦ ᐊᕐᕌᒍᓄᑦ ᐊᑯᓂᐅᑎᒋᔪᖅ ᐃᖃᓗᐃᑦ ᖃᓄᐃᑦᑑᓂᖏᑦ ᓱᓕ ᑐᑭᓯᒋᐊᕈᑎᖏᑦ 
ᐱᔭᐅᔭᕆᐊᖃᕆᓪᓗᑎᑦ.  ᐊᓯᔾᔨᕐᓂᖏᑦ ᐊᒥᓲᓂᖏᑕ ᐃᖃᓗᐃᑦ ᑕᐃᑲᓂ ᑐᑭᖃᕐᒪᑦ ᐃᖃᓗᒃᑕᐅᖃᑦᑕᐃᓐᓇᖅᑐᑦ 
ᐃᓱᓕᑦᑎᓗᒍ ᑰᑕᖏᑦ ᒪᓕᑦᑐᒋᑦ, ᖃᑦᑏᓐᓇᕈᓗᐊᓕᕈᓐᓇᕐᒪᑕ ᐃᖃᓗᐃᑦ.  ᑭᓯᐊᓂᓕ, ᐃᖃᓗᒃᑕᐅᔪᑦ ᑕᐃᑲᓂ ᐊᕐᕌᒎᔪᓂ 
ᐊᑯᓂᐅᑎᒋᔪᖅ ᐊᓯᔾᔩᑎᑦᑎᙱᒃᑲᓂ ᐊᒥᓲᓂᖏᓐᓂᑦ ᖃᑦᑏᓐᓇᕈᓗᐊᖅᑎᑦᑎᙱᓪᓗᓂ, ᐃᖃᓗᒃᑕᐅᔪᑦ ᐊᒥᓲᓂᖏᑦ 
ᐅᖁᒪᐃᓐᓂᖏᑦ ᓈᒻᒪᑦᑑᓂᐊᕋᓱᒋᔭᐅᓲᖑᕗᑦ.  ᐃᖃᓗᒃᑕᐅᔪᑦ ᒪᓕᑦᑐᒋᑦ ᑰᑕᖏᑦ ᐅᖁᒪᐃᓐᓂᖅᐹᖏᑦ ᐊᒥᓲᓂᖅᐹᑦ 
ᐊᕐᕌᒍᒧᑦ ᑕᐃᒪᓕ ᐱᔭᐅᔭᕆᐊᖃᖅᑐᑦ ᑕᒪᓐᓇ ᑕᓪᓕᒪᓄᑦ ᐊᕐᕌᒍᓄᑦ ᐊᑯᓂᐅᑎᒋᔪᖅ ᐃᖃᓗᒐᓱᐊᕐᓂᐊᕈᑎᑦ. 

ᐃᓱᒪᓕᐅᖁᔭᐅᔪᑦ: 
 
ᕿᒥᕐᕈᓂᕗᑦ ᒪᓕᑦᑐᒍ ᐊᑐᐃᓐᓇᐅᒪᔪᑦ ᑐᑭᓯᒋᐊᕈᑏᑦ ᐅᖃᓕᒫᖅᓯᒪᓪᓗᒋᑦ ᐊᒻᒪᓗ ᖃᐅᔨᓴᕐᓂᕐᒧᑦ ᐅᖃᐅᔾᔨᒋᐊᕈᑎᐅᔪᑦ 
ᒪᓕᑦᑐᒋᑦ, ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᑕᐅᑐᑉᐳᑦ ᒥᑭᔫᒐᓗᐊᕐᒥᒃ ᐊᑦᑕᕐᓇᕈᑎᖃᕋᔭᕐᒪᑦ1 ᑕᒪᓐᓇ 
ᐃᖃᓗᒐᓱᐊᕐᕕᐅᒍᓂ ᐊᖏᖅᑕᐅᓗᓂ ᐱᔪᒪᔾᔪᑎᖓ ᓚᐃᓴᓐᓯᑖᕈᒪᓪᓗᑎᑦ, ᒪᓕᑦᑕᐅᓗᓂ ᐃᖃᓗᒐᓱᐊᕐᓂᕐᒧᑦ 
ᐸᕐᓇᐅᑎᖏᑦ. 
 
ᐃᖃᓗᓕᕆᓂᖅ ᑕᒪᓐᓇ ᐅᐊᑦᑎᔭᐅᔭᕆᐊᓕᒃ ᖃᐅᔨᓴᖅᑕᐅᒐᔭᕐᒪᑦ ᐊᑦᑐᐃᓂᖃᕐᓂᖏᑦ ᐃᖃᓗᒐᓱᐊᕐᓂᖅ ᐊᒥᓲᓂᖏᓐᓂᑦ 
ᑕᐃᑲᓂ ᓴᕐᕙᓕᒻᒥ ᐊᒻᒪᓗ ᐅᑯᖓ ᒪᓕᑦᑕᐅᔭᕆᐊᓖᑦ ᒪᓕᑦᑕᐅᓐᓂᕈᑎᑦ:  
 

 ᐊᑐᓂᑦ ᐃᖃᓗᒐᓱᐊᕐᓂᖅ ᒪᓕᒋᐊᓖᑦ ᐃᖃᓗᒐᓱᐊᕐᕕᐅᔪᓐᓇᐃᓐᓇᕋᔭᕐᒪᖔᖅ ᖃᐅᔨᓴᕐᓗᑎᑦ 
ᐃᖃᓗᒐᓱᓐᓂᖅ ᑕᓪᓕᒪᓄᑦ ᐊᕐᕌᒍᓄᑦ ᐊᑯᓂᐅᑎᒋᔪᖅ, ᖃᐅᔨᓵᖑᓂᐊᕐᓗᑎᑦ ᐲᖅᓯᕕᐅᓗᑎᑦ ᐊᒻᒪᓗ 
ᑐᑭᓯᒋᐊᕈᑎᖏᑦ ᑐᓂᔭᐅᖃᑦᑕᕐᓗᑎᑦ ᐊᕐᕌᒍᑕᒫᑦ ᐃᖃᓗᓕᕆᔨᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓄᓪᓗ 
ᑲᓇᑕᒥ−ᖃᐅᔨᓴᖅᑎᒃᑯᑦ ᕕᓂᐱᒡ−ᒧᑦ, ᒪᓕᑦᑐᒍ ᖃᐅᔨᓴᕐᓗᑎᑦ ᐃᖃᓗᒐᓱᐊᕐᕕᐳᖏᓐᓇᕈᓐᓇᕋᔭᕐᒪᖔᖅ 
ᓚᐃᓴᓐᓯ; 

 ᑭᑉᐹᕆᓐᓂᖏᑦ ᐊᖏᑎᒋᓗᑎᑦ ᓄᓗᐊᑦ 5 ½ ᐃᓐᓯᔅ ᐊᑐᖅᑕᐅᓗᑎᑦ.  
 

 
ᖃᐅᔨᒋᐊᕐᕕᐅᔪᑦ:    ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᕿᑎᐊᓄᑦ ᐅᑭᐅᖅᑕᖅᑐᒧᓪᓗ  
   ᓇᑦᑎᕙᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ 

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ   
 
 
ᐅᐸᓗᖓᐃᔭᐃᔪᖅ:  ᑯᕆᔅ ᓘᕕᔅ 
   ᐃᖃᓗᓕᕆᓂᕐᒧᑦ ᐊᐅᓚᑕᐅᓂᖏᑦ ᖃᐅᔨᓴᖅᑎ 
   ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ 
   ᐅᑭᐅᖅᑕᖅᑐᑉ ᑲᓇᓐᓇᖓᓄᑦ 
 
 
ᐅᓪᓗᖅ:   ᕖᕝᕗᐊᕆ 3, 2011 
 
 
ᐃᓚᓕᐅᑎᓯᒪᔪᑦ 1: 
ᓴᕐᕙᓕᒃ ᒥᔅᓯᑎᖅᐹᖓᓂ ᐃᖃᓗᑦᑕᖃᓕᖅᐸᓪᓕᐊᔪᑦ ᐃᖃᓗᒐᓱᐊᕈᑎᒧᑦ ᐸᕐᓇᐅᑎ. 
 
 
 
 
 
 
 
 
 
 
                                                           
1 ᒥᑭᔫᒐᓗᐊᕐᒥᒃ ᐊᑦᑕᕐᓇᕈᑕᐅᔪᖅ: ᑐᑭᓯᒋᐊᕈᑎᖃᙱᓗᐊᑲᓚᐅᖅᑐᑦ ᖃᐅᔨᓴᕈᑕᐅᑦᑎᐊᒃᑲᓐᓂᕈᑎᒃᓴᓂᑦ ᐃᖃᓗᐃᑦ ᐊᒥᓲᓂᖏᓐᓂᑦ.  
ᐃᓱᒪᒐᑦᑕ ᐃᖃᓗᒐᓱᐊᕐᓂᖅ ᑕᐃᒫᑎᒋᐊᓗᒃ ᐊᑦᑐᐃᓂᖃᓗᐊᕋᔭᙱᒻᒪᑦ ᐊᒥᓲᓂᖏᓐᓂᑦ ᐃᖃᓗᐃᑦ ᓴᕐᕙᓕᒻᒥᑦ; ᑭᓯᐊᓂᓕ, 
ᐱᒻᒪᕆᐊᓘᒻᒪᑦ ᑐᑭᓯᒋᐊᕈᑎᑖᕐᓗᑕ ᐃᖃᓗᒃᑕᐅᖃᑦᑕᖅᑐᑦ ᒥᒃᓵᓅᖓᔪᓂᑦ.  ᐱᒻᒪᕆᐊᓘᒋᕗᖅ ᖃᐅᔨᓴᒃᑲᓐᓂᕐᓗᒋᑦ ᐊᒥᓲᓂᖏᑦ 
ᐃᖃᓗᐃᑦ ᒥᒃᓵᓄᑦ ᑐᑭᓯᒋᐊᕈᑎᖏᑦ ᓄᐊᑕᐅᓚᐅᖅᑎᓪᓗᒋᑦ ᐊᒻᒪᓗ ᖃᐅᔨᓴᖅᑕᐅᓚᐅᖅᑎᓪᓗᒋᑦ.  

ᐃᓚᓕᐅᑎᓯᒪᔪᑦ:  
 

ᓴᕐᕙᓕᒃ ᒥᔅᓯᑎᖅᐹᖓᓂ ᐃᖃᓗᖃᓕᖅᐸᓪᓕᐊᔪᑦ ᐃᖃᓗᒐᓱᐊᕐᓂᕐᒧᑦ ᐸᕐᓇᐅᑎ 
 

 
ᓚᐃᓴᓐᓯᑖᕋᓱᐊᖅᑐᖅ ᐃᖃᓗᒐᓱᐊᕈᑎᑖᕈᒪᔪᑦ:  

ᓇᑦᑎᕙᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᕿᑭᖅᑕᕐᔪᐊᖅ, ᓄᓇᕗᑦ 
 
ᐱᔾᔪᑎᓕᒃ: 
ᓂᐅᕕᐊᒃᓴᐅᓂᐊᖅᑐᓂᑦ ᐃᖃᓗᒐᓱᐊᕐᓗᑎᑦ ᐊᒥᓲᓂᖏᑦ ᓄᖑᑦᑕᐃᓕᒪᓗᒋᑦ ᐊᒻᒪᓗ ᐃᖅᑲᓇᐃᔮᒃᓴᓂᑦ ᓴᖅᑮᒐᓱᐊᕐᓗᑎᑦ 
ᐃᓄᓐᓄᑦ ᕿᑭᖅᑕᕐᔪᐊᕐᒥᐅᓄᑦ.  
 
ᓱᑯᑦᑎᐊᓃᖏᓐᓂᑦ ᐊᒻᒪᓗ ᐅᖁᒪᐃᓐᓂᑦ ᐃᖃᓗᒃᑕᐅᒍᒪᔪᑦ: 

ᐃᒪᖓ ᓇᒦᒻᒪᖔᑦ ᓄᓇᙳᐊᕐᒥ ᑐᑭᓯᒋᐊᕈᑎᖏᑦ 
ᖃᐅᔨᓴᕐᓗᑎᑦ ᐃᖃᓗᒐᓱᐊᕈᒪᔪᑦ 

ᐃᖃᓗᒃᑕᐅᖃᑦᑕᕐᓗᑎᑦ 
ᐅᖁᒪᐃᓐᓂᖏᑦ (kg) 

ᓴᕐᕙᓕᒃ ᒥᔅᓯᑎᖅᐹᖓᓂ − 
ᑎᓴᒪᑦ ᑕᓰᑦ: 
(1): ᐅᖓᓪᓕᖅᐹᖅ;  
(2): ᕿᑭᖅᑕᓕᒃ; 
(3): ᐊᑯᓪᓕᖅᐹᖅ; 
(4): ᑕᓯᐅᔭᖅ. 

(1): 68°09’00”N 68°00’00”W; 
(2): 68°12’00”N 67°58’00”W; 
(3): 68°13’00”N 67°56’00”W; 
(4): 68°12’00”N 67°55’00”W.   

2000 kg (ᑲᑎᑦᑐᒋᑦ) 

 
ᐊᑐᖅᑕᐅᓂᐊᖅᑐᑦ: 
ᐃᖃᓗᒐᓱᖃᑦᑕᕋᔭᖅᑐᑦ ᐅᑭᐅᒃᑯᑦ, ᕖᕝᕗᐊᕆᒥᑦ ᐊᒻᒪᓗ ᐄᐳᕈᒧᑦ.  ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ 
ᓚᐃᓴᓐᓯᖃᕋᔭᖅᑐᑦ ᐊᒻᒪᓗ ᑕᐃᒪᐃᓐᓂᖏᓐᓄᑦ ᐋᖅᑮᒐᔭᖅᑐᑦ ᓄᓇᓕᒻᒥᐅᑕᕐᓂᑦ ᐃᖃᓗᒐᓱᐊᖅᑎᖃᕐᓗᑎᑦ 
ᐅᖁᒪᐃᓐᓂᖏᑦ ᒪᓕᓪᓗᒋᑦ.  ᖃᐅᔨᓴᕐᓗᑎᑦ ᐃᖃᓗᒐᓱᐊᖅᑐᑦ ᒪᑭᒪᔪᓐᓇᕋᔭᕐᒪᖔᖅ ᑕᒪᓐᓇ ᐃᖃᓗᒐᓱᓐᓂᖅ ᑕᐃᑲᓂ 
ᑕᓪᓕᒪᓄᑦ ᐊᕐᕌᒍᓄᑦ ᐊᑯᓂᐅᑎᒋᒐᔭᖅᑐᖅ ᓄᐊᑦᑎᓗᑎᓪᓗ ᐃᖃᓗᓐᓂᑦ ᖃᐅᔨᓵᒃᓴᓂᑦ ᐊᒻᒪᓗ ᐃᖃᓗᒃᑕᐅᔪᑦ 
ᖃᓄᐃᑦᑑᓂᖏᑕ ᑐᑭᓯᒋᐊᕈᑎᖏᑦ ᐱᔭᐅᖃᑦᑕᕐᓗᑎᑦ ᑐᓂᔭᐅᓗᑎᓪᓗ ᑐᑭᓯᒋᐊᕈᑎᖏᑦ.  ᒥᑭᓂᖅᐹᕆᒍᓐᓇᖅᑕᖏᑦ 
ᑭᑉᐹᕆᓐᓂᖏᑕ ᐊᖏᓂᖏᑦ ᓄᓗᐊᑦ 5.5 ᐃᓐᓯᔅ ᐊᖏᑎᒋᔪᓂᑦ ᐊᑐᕋᔭᖅᑐᑦ.  ᐃᖃᓗᒃᑕᐅᔪᑦ ᐊᐅᓪᓚᖅᑎᑕᐅᓪᓗᑎᓪᓗ 
ᓄᓇᕗᑉ ᓯᓚᑖᓄᑦ ᒪᓕᒃᑲᔭᖅᑐᑦ ᑲᓇᑕᒥ ᓂᖀᑦ ᖃᐅᔨᓴᖅᑕᐅᓂᖏᑕ ᑎᒥᖓᑕ ᒪᓕᑦᑕᐅᔭᕆᐊᖃᕈᑎᖏᑦ ᒪᓕᓪᓗᒋᑦ 
ᑐᑭᒧᐊᕈᑎᖏᑦ “ᐃᖃᓗᐃᑦ ᖃᐅᔨᓴᖅᑕᐅᓂᖏᓐᓄᑦ ᐱᖁᔭᖅ” ᐊᒻᒪᓗ “ᐃᖃᓗᐃᑦ ᖃᐅᔨᓴᖅᑕᐅᓂᖏᓐᓄᑦ 
ᒪᓕᒐᕋᓛᖏᑦ.” 
ᓴᕐᕙᓕᒃ ᐊᐅᔪᐃᑦᑐᖅ ᒥᕐᖑᐃᓯᕐᕕᑉ ᐊᑭᐊᓃᒻᒪᑦ, ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᖃᐅᔨᒋᐊᕐᕕᐅᓯᒪᕗᑦ. 

ᓄᓇᙳᐊᖅ 1.  ᓱᑯᑦᑎᐊᓃᓐᓂᖓ ᓴᕐᕙᓕᑉ ᒥᔅᓯᑎᖅᐹᓃᑦᑐᑦ, ᑕᓯᐅᔪᓪᓗ, ᓄᓇᕗᑦ. 
 
Akulliqpaaq ᐊᑯᓪᓕᖅᐹᖅ 
Ungalliqpaaq ᐅᖓᓪᓕᖅᐹᖅ 
Missitiqpaaq ᒥᔅᓯᑎᖅᐹᖅ 
Qikiqtalik ᕿᑭᖅᑕᓕᒃ 
Qikiqtarjuaq ᕿᑭᖅᑕᕐᔪᐊᖅ 

 4


	ᑐᓂᔭᐅᔪᖅ
	ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
	ᐃᒪᐃᑦᑐᒧᑦ ᐊᑐᖅᑕᐅᓂᐊᕐᓗᓂ

